
КАРТОПТЫҢ ТҮСІМДІЛІГІ МЕН ӨНІМДІЛІГІНЕ ФУЛЯНЗЯ, С. (БЕЛОК, HARPINECC,  
3 Г/Л) ӨСУ РЕТТЕГІШІНІҢ ƏСЕРІ 

 
Аңдатпа 
Мақалада картоптың өсу белсенділігін ынталандыратын өсу реттегішінің 

шаруашылық тиімділігі қарастырылады. Өсуді реттейтін Фулянзямен, с.  (белок harpinEcc,     
3 г/л)  өңдеу жоғары түсім қалыптасуын қамтамасыз етеді, сақтау кезінде түйнектердің 
ауруларға төзімділігін арттырады жəне картоптың өнімділігіне əсер етеді, яғни вегетация 
кезеңінің соңында мəдени өсімдіктің биіктігі 108,6%-ға, 1 түпте сабақтардың саны 
119,0%-ға,  1 түптегі түйнектер саны 126,0%-ға, түйнек көлемі 112,6%-ға жəне 1 түйнектің 
салмағы 121,8%-ға дейін өсті. 
         Кілт сөздер: өсуді реттеуші, картоп, түйнек, өнімділік,  түсімділік. 

АСТЫҚ БҰРШАҚ ТҰҚЫМДАСТАР ШӨПҚОСПАЛАРЫНЫҢ ЖАЙЫЛЫМ 
ҚҰРУДАҒЫ ӨНІМ ҚАЛЫПТАСТЫРУ ЕРЕКШЕЛІКТЕРІ 

 
Аңдатпа 
Мақалада Орталық Қазақстан облысы Бұхаржырау ауданындағы зерттеу 

жылдарында қалыптасқан ауа-райы жағдайы, сонымен қатар топырақ құнарлығы 
сипатталған. Топырақтың химиялық таулдаулары нəтижесінде топырақты өңдеу 
қабатында жылжымалы фосфор өте төмен, нитратты азот құрамы төмен, ал ауыспалы 
калий  мөлшері біршама жоғары екені анықталды. Өнімділігі төмен жайлымдарды əр 
түрлі шөп қоспа таңдай отырып жақсарту жолдары, соның ішінде астық+бұршақ 
тұқымдас көпжылдық малазықтық дақылдарды бүркемелі арпа жəне итқонақ 
дақылдарымен, азот тыңайтқышын қолдана отырып себу жұмыстары нəтижелері 
келтірілген. Көп жылдық шөптер əр түрлі шөп қоспаларында нұсқалар бойынша 
тіршілігінің екінші жылында 4,2 ден 6,5 т/га дейін өнім қалыптастырды. 

Кілт сөздер: жайылым, шабындық, деградация, бүркеме. 
 
Кіріспе 
Мал азығын өндіру Қазақстан Республикасының ауыл шаруашылығы  саласының 

маңызды бір бөлігі. Еуропа елдеріндегі ауыл шаруашылығының қарқынды дамуына 
қарамастан малазықтық ақуыз жетіспеушілік мəселесіне тап болып, азықтық қауіпсіздікке 
көп көңіл бөлініп біршама зерттеу жұмыстары жүргізілген. Мамандар мал азығын 
дайындаудың ғылыми негізін талдап, саланың заманауи күйін бағалап көптеген еңбек 
күшін қажет ететіндігі жəне бұл маңызды мəселе екендігін талқылаған [1]. 

Қазақстан Республикасының 2017 жылғы 20 ақпанындағы № 47-VI  жайылымдарды 
ұтымды пайдалануға байланысты қоғамдық қатынастарды реттейтін жəне жайылымдар 
мен олардың инфрақұрылымының жай-күйін жақсартуға, жайылымдардың тозу 
процестерін болғызбауға бағытталған заңнамасында жайылымдарды геоботаникалық 
зерттеп-қарау – жайылымдардың өнімділігін, шалғынның құрылымы мен құрамын, оның 
өскен жерлерін, жайылымдарды ауыл шаруашылығы жануарларының сан алуан түрін 
жаю үшін пайдалану мүмкіндігін, жайылымдардағы шөптесін жəне ағашты-бұталы 
өсімдіктердің сапасын айқындау мақсатында жайылымдардың жалпы алаңына түсетін 
жүктеменің шекті рұқсат етілетін нормалары – жайылымдық шалғынның ботаникалық 
құрамы мен оның өнімділігіне залал келтірмей ауыл шаруашылығы жануарларын жаюды 
жүзеге асыруға болатын, жайылымдардың жалпы алаңына ауыл шаруашылығы 
жануарларының түрлері бойынша, жайылымдардың типтері мен табиғи-климаттық 
аймақтар бөлінісінде өңірлер бойынша түсетін жүктеменің сараланған нормаларын 
зерттеу нақты жолға қойылған маңызды мақсаттардың бірі екені айқындалған [2]. 

Қазіргі кезде шабындықтар мен жайылымдардағы өсімдіктердің түрлік құрамының 
нашарлауы табиғатпен байланысты болғанымен қатар, ендігі кезекте антропогенді, яғни 
халық шаруашылығы негізіне де байланысты екені белгілі жəне басты мəселе болып отыр. 
Осыған орай табиғи жайылымдарды əртүрлі жақсарту, тиімді пайдалану жұмыстары 
зерттелді. 

Зерттеу нысаны мен əдістері 
Зерттеу жұмыстарының негізгі нысаны көпжылдық жəне бір жылдық шөптер, 

сонымен қатар табиғи жайылымдар өсімдіктері. Себуге 4 шөп қоспа таңдап алынды. 
Тəжірибе сұлбасы: 1. еркекшөп + эспарцет; 2. еркекшөп + түйежоңышқа; 3. қылтықсыз 
арпабас+ эспарцет; 4қылтықсыз арпабас+түйежоңышқа. Салыстырмалы бағалау 
мақсатында бүркемелі дақыл ретінде итқонақ жəне арпа себілді. 

Зерттеу нəтижелері 
Зерттеу жұмыстары нəтижесінде Орталық Қазақстанның құрғақ далалы аймағы 

жағдайының өсімдіктердің түрлік құрамы мен топырақ жəне метеорологиялық 
жағдайларға талдаулар жүргізілді. 

Зерттеу жүргізілген аймақтың климаты күрт құбылмалы. Өсімдіктердің өсіп-даму 
кезеңіндегі көпжылдық орташа ылғал мөлшері статистикалық мəліметтерге сəйкес 120-
180 мм. Тəуліктің +100С тан жоғары температурасы 130-140 күнді құрайды. Қар 
жамылғысының қалыңдығы 16-20 см, ал қардың жатуы 120-140 күн жəне қардың ылғал 
қоры 50-80 мм. Қаңтар айындағы тəуліктің орташа температурасы - 25-300С, шілде 
айында +25-300С. Жылы кезеңнің ұзақтығы 190-200 күн. 

Танаптың топырағы күңгірт қара қоңыр (кесте 1). Топырақтың химиялық 
таулдаулары нəтижесінде топырақты өңдеу қабатында жылжымалы фосфор өте төмен, 
нитратты азот құрамы төмен, ал ауыспалы калий  мөлшері біршама жоғары екені 
анықталды. 

Кесте 1– Зерттеу танабы топырағының агрохимиялық нəтижелері (орташа 2015-2017 
жж.) 

Топырақ қабаты, 
см 

Қара шірінді, 
% 

P2O2, мг/кг К2O, мг/кг N-NO3, мг/кг рН 

0-20 2,73 10,32 348 7,2 6,5
20-40 2,41 5,43 281 3,6 5,6

Зерттеу жұмыстары жүргізілген жылдағы ауаның тəуліктік орташа температурасы 
көпжылдық орташа көрсеткіштермен салыстырғанда қыс айларында (қаңтар, ақпан) 1,4-
3,50С жоғары болса, көктемгі (наурыз, сəуір) айларда 0,-4,10С дейін салқын ал мамыр 
айынан бастап жазғы айларда (маусым-тамыз) көрсеткіштер біршама жоғары болғаны 
байқалды. 

Сурет 1 – Көпжылдық орташа көрсеткіштермен салыстырғандағы ауаның тəуліктік 

орташа температурасы, 2015-2017 жж. 
 

Ылғалдану жығдайы. Өсімдіктердің өсіп-даму кезеңінде ылғалдың түсуі біркелкі 
болмады. Зерттеу жұмыстарын жүргізу кезеңінде ылғал мөлшері қыс айларында (қаңтар, 
ақпан) көп жылдық орташа көрсеткіштер деңгейінде, көктемгі айларда (наурыз, сəуір, 
мамыр) 6,5-11,7 мм жоғары жəне жазғы айларда 3,2-13,2 мм дейін жоғары болғаны 
байқалды. Тағы бір ерекшелігі 2016 жылы шілде айында 57 мм жоғары болса, ал тамызда 
24,9 мм төмен болды.  2015 жылы аймақтың биоклиматтық əлеуеттілігі жоғары деңгейге 
сəйкес келді (БКƏ=3,12; 164 балл), 2016 жылы төменгі деңгейде (БКƏ=0,92; 49 балл), ал 
ең төменгі деңгей 2017 жылы анықталды (БКƏ=0,13; 8 балл). 

 

 
Сурет 2 Көпжылдық орташа көрсеткіштермен салыстырғандағы түскен жауын-

шашын мөлшері 
 
Өсімдіктердің өсіп-даму кезеңіндегі температура режимі мен түскен жауын-шашын 

мөлшері негізінде қалыптасқан гидротермиялық коэффициент көрсеткіштері 2015 
жылдың метеорологиялық жағдайы құрғақшылық болса (ГТК=0,80), 2016 жылы орташа 
деңгейде (ГТК=0,82) жəне 2017 жылы айтарлықтай құрғақшылық болды (ГТК=0,32).  

I II III IV V VI VII VIII

2015 ‐13,5 ‐10,9 ‐5,9 5,9 16,3 22,1 21,4 19,3

2016 ‐16,6 ‐10,7 ‐1,9 9,1 13,1 17,8 19,6 19,2

2017 ‐10,8 ‐13,4 ‐6,3 ‐1,1 13,1 21,2 20,6 18,1

КОК ‐15 ‐15,2 ‐8,8 5,1 13,3 19,3 20,9 18,1

‐,+ КОК ‐1,4 ‐3,5 ‐4,1 ‐0,5 1,1 1,1 ‐0,4 0,8

Осыған орай аймақтың биоклиматтық көрсеткіштері бағасы көрсеткендей зерттеу 
жылдары температура режимі көп жылдық көрсеткіштер шамасында болғанымен, жалпы 
алғанда ылғалдану жағдайы орташа болды. Биоклиматтық əлеуеттілігі 1,39 немесе 74 
балға тең болды, бұл өз кезегінде аймақтың биологиялық өнімділігінің төменгі деңгейге 
сəйкес келетінін көрсетеді. Гидротермиялық коэффициенттің 0,65 ке тең болуы оташа 
құрғашылық екенін аңғартты.  

Өсімдіктердің екінші, үшінші жылындағы сабақ жиілігі бүркемесіз себу барысында 
орташа екі жылда өсімдіктер тіршілігінің екінші жылында сабақ жиілігі 820 дана/м2 
(еркекшөп+эспарцет) 1390 дана/м2 аралығында болды (қылтықсыз 
арпабас+түйежоңышқа). 

Сабақ жиілігінің жоғары деңгейі, толық өсіп-даму кезеңінде азот тыңайтқышымен 
қоса арпа дақылын бүркемелі себу нұсқасында - 1462 дана/м2 дейін жетті. Ал 
өсімдіктердің тіршілігінің үшінші жылындағы сабақ жиілігі  782 ден (бүркемесіз, 
тыңайтқышсыз еркешөп+эспарцет) 1246 дана/м2 (бүркемесіз, азот тыңайтқышымен 
қылтықсыз арпабас+түйежоңышқа) аралығында ауытқыды. Түйежоңышқа екі жылдық 
бұршақ тұқымдас болғанымен, ылғалдану жағдай тағы басқа қолайлы факторлар есебінен 
үшінші жылы сақталуы байқалды.  

Кесте 2 - Өсімдіктердің екінші, үшінші жылындағы сабақ жиілігі, дана/м2 
 

Шөпқоспалар 
Екінші жылындағы сабақтар саны (2015-

2016 жж себілген), дана/м2 
Үшінші жылындағы 
сабақтар саны (2015 
жылы себілген) 2015 жылы 

себілген 
2016 жылы 
себілген 

орташа 

Бүркемесіз, тыңайтқышпен 
еркешөп+эспарцет 820 940 880 782 

еркешөп+түйежоңышқа 906 895 900 841 
қылтықсыз 

арпабас+эспарцет 
1102 1002 1052 963 

қылтықсыз 
арпабас+түйежоңышқа 

1363 1105 1234 1186 

Бүркемесіз + N20 
еркешөп+эспарцет 911 913 912 843 

еркешөп+түйежоңышқа 1040 1023 1031 928 
қылтықсыз 

арпабас+эспарцет 
1083 1072 1077 918 

қылтықсыз 
арпабас+түйежоңышқа 

1390 1196 1293 1246 

Бүркемелі арпа, тыңайтқышсыз 
еркешөп+эспарцет 1163 1156 1159 1053 

еркешөп+түйежоңышқа 1178 1399 1288 1026 
қылтықсыз 

арпабас+эспарцет 
1152 1290 1221 1084 

қылтықсыз 
арпабас+түйежоңышқа 

1236 1605 1420 1137 

Бүркемелі арпа+ N20 
еркешөп+эспарцет 1066 1320 1193 956 

еркешөп+түйежоңышқа 1271 1436 1353 1138 
қылтықсыз 

арпабас+эспарцет 
1235 1447 1341 1162 

қылтықсыз 
арпабас+түйежоңышқа 

1363 1562 1462 1276 

Бүркемелі итқонақ, тыңайтқышсыз 
еркешөп+эспарцет 963 1283 1123 879 

еркешөп+түйежоңышқа 1092 1476 1284 921 
қылтықсыз 

арпабас+эспарцет 
1221 1234 1227 1132

қылтықсыз 
арпабас+түйежоңышқа 

1242 1674 1458 1145

Бүркемелі итқонақ + N20 
еркешөп+эспарцет 1054 1272 1163 950

еркешөп+түйежоңышқа 1247 1518 1382 1165 
қылтықсыз 

арпабас+эспарцет 
1195 1435 1315 1085

қылтықсыз 
арпабас+түйежоңышқа 

1218 1153 1185 1135

Сонымен қатар, бүркемесіз себу барысында орташа екі жылда өсімдіктер 
тіршілігінің екінші жылында сабақ жиілігі 820 дана/м2 (еркекшөп+эспарцет) 1390 дана/м2 
аралығында болды (қылтықсыз арпабас+түйежоңышқа). 

Сабақ жиілігінің жоғары деңгейі, толық өсіп-даму кезеңінде азот тыңайтқышымен 
қоса арпа дақылын бүркемелі себу нұсқасында - 1462 дана/м2 дейін жетті. 

Қалыптасқан ауа-райы жағдайына байланысты құлдырауға ұшыраған табиғи 
жайылымдар өнімділігі гектарына - 3,2 тоннадан аспады. Əр түрлі шөптер қоспасы 
бойынша, жақсарту нұсқалары бойынша көпжылдық дақылдар тіршілігінің екінші 
жылында  өнімділігі 4,2 ден 6,5 т/га дейін өнім қалыптастырды. 

Сурет 3 Табиғи жайылым жəне көпжылдық шөптердің тіршілігінің  
екінші жылында қалыптастырған өнімі 

Шөпқоспалар арасында топырақты өңдеу нұсқалары жəне азот тыңайтқышымен 
бірге бүркемелі дақылдармен қоса себілгендер ішінде астық тұқымдас еркекшөп пен екі 
жылдық бұршақ тұқымдас түйежоңышқа дақылы өнімділігі біршама төмен болды. Атап 
айтсақ БДТ-10 тырмасымен 5,5, БДТ-10+итқонақ нұсқасында 4,2, тағы сол сияқты БДТ-
10+арпа дақылымен 4,8 т/га өнім берді. Ал екіжылдық түйежоңышқамен астық тұқымдас 
қылтықсыз арпабас шөп қоспасында БДТ-10 ауыр тырмасымен өңделген нұсқада 5,3, 
бүркмелі итқонақ жəне арпа дақылдармен сəйкесінше 5,6-5,4 т/га болды. Максимиум өнім 
қылтықсыз арпабас дақылымен қосып себілген эспарцет, түйежоңышқа бүркемелі 

табиғи жайылым 3,2

дақылмен, сонымен қатар азот тыңайтқышы енгізілген зерттеу нұсқаларында 5,6-6,5 т/га 
дейін өнім қалыптастырды. 

Қорытынды 
Қорыта айтқанда зерттеу жұмыстары көрсеткендей зерттеу аясы көп жылдық мал 

азықтық дақылдардың өнімділігіне кейін құрылымдық көрсеткіштеріне əсер ететіні 
байқалды.  Көп жылдық шөптер əр түрлі шөп қоспаларында нұсқалар бойынша 
тіршілігінің екінші жылында 4,2 ден 6,5 тоннаға дейін өнім қалыптастырса, алаң 
бірлігінен алынған азықтық бірлік шығымы 0,58-2,3 т/га. Алынған азықтағы құрғақ зат 
мөлшері 25-30%, ға тең, болса соның ішінде 15-25% жасынұқ. Себілген жайылымдардың 
малмен желінуі маусым жəне тамыз айының ортасында шабылғандарда, сонымен қатар 
шабылғаннан кейін ІҚМ үшін қылтықсыз арпабас+түйе жоңышқа, ал ҰҚМ үшін 
еркекшөп+түйе жоңышқа шөп қоспалары болып табылды.  

Хурметбек О., Стыбаев Г.Ж., Амантаев Б.О. 

 
ОСОБЕННОСТИ ФОРМИРОВАНИЯ УРАЖАЯ БОБОВО ЗЛАКОВЫХ  

ТРАВОСМЕСЕЙ ПРИ СОЗДАНИИ ПАСТБИЩ 
 

Аннотация  
В статье приведен анализ метеорологических условий и плодородия почв 

Бухаржырауского района Центрально-Казахстанской области. Показаны результаты 
исследования эффективности приемов улучшения путем использования различных 
травосмесей, в том числе посев многолетних злаково-бобовых травосмесей под покровом 
ячменя и могара с использованием азотных удобрений. Многолетние травы в различных 
видах травосмесях на втором году жизни по вариантам сформировали урожай от 4,2 до 6,5 
т/га.   

Ключевые слова: пастбища, сенокосы, покровные культуры, деградация. 
 

Khurmetbek O., Stybayev G.Z., Amantayev B.O. 
 

HE PECULIARITIES OF FORMING THE CROP OF BABOVO CEREAL TRACIAL 
MIXTURES IN CREATION OF PASTURES 

 
Annotation  
The article analyzes the meteorological conditions and soil fertility of the Bukharzhyrau 

district of the Central Kazakhstan region. The results of a study of the effectiveness of 
improvement methods using various mixtures of grasses are shown, including sowing of 
perennial cereal-leguminous grass mixtures under the cover of barley and mogara using nitrogen 
fertilizers. Perennial herbs in various types of grass mixtures in the second year of life, according 
to the variants, yielded a yield of 4.2 to 6.5 tons / ha. 

Keywords: pastures, hayfields, cover crops, degradation. 


